
ژمارە )1222(  562019/6/18

ری
ونە
ه

فیلمی سینەمایی )پەیكەری دڵ( كە یەكێكە لەو فیلمە سینەماییانەی بەشێوەیەكی گۆرانی ئامێز بەرهەم هاتووە، 
هونەرمەند )هەڵوێست محەمەد( رۆڵی سەرەكی تێدا بەرجەستە كردووە. ئەو فیلمە سینەماییە لەلایەن هونەرمەند )شوان 

عەتوف( كاری دەرهێنانی بۆ ئەنجام دراوە، چیرۆكی )عەبدولغەفار عەبدوڵا(یە، )لوقمان سوخنوەر( سیناریۆی بۆ 
نووسیوە، هونەرمەند )زیاد ئەسعەد( بەشێك لە گۆرانییەكانی نێو فیلمەكەی ئامادە كردووە، پۆلێك لە هونەرمەندان رۆڵ 

لەو فیلمەدا بەرجەستە دەكەن، لەوانە )حەمە عەلی خان، ژیان ئیبراهیم، نزار سەلامی، ئەحمەد رەئوف، رێشان، رۆژان 
جەزا، نارین ئالان( لەگەڵ چەند ئەكتەرێكی دیكە كە بەشداریی كارایان لەو فیلمەدا هەبووە، كاری بەرهەمهێنانی 
هونەری فیلمەكە لەلایەن هەردوو كۆمپانیای )میترۆ نۆم و كام پرۆدەكشن( جێبەجێكراوە، لە یەكەم رۆژی جەژنی 

رەمەزانی پیرۆز لە سینەماكانی )هەولێر، سلێمانی و كەركوك( نمایشی دەستی پێكردووە و لەماوەی تەنیان )6( رۆژدا 
)000 21( بیست یەك هەزار بلیت فرۆشراوە و بینەرێكی زۆری لە سەرجەم شارەكان لە خۆی كۆكردۆتەوە. 

بە  دەبن  نواندن  و  گۆرانیگوتن  لەمەودوا 
دووانەیەكی دانەبڕاو لە ژیانی من

  )هەڵوێست محەمەد( :

هونەرمەنـــد )هەڵوێســـت محەمـــەد( كـــە رۆڵـــی 
ســـەرەكی و دیـــاری نێـــو فیلمەكـــەی بەرجەســـتە 
كـــردووە، لـــە میانـــەی لێدوانێكـــی دا تیشـــكدەخاتە 
بەرهەمهێنانـــی  كاری  لـــە  ســـەرچەند لایەنێـــك 

فیلمـــی ســـینەمایی »پەیكـــەری دڵ«.
ـــد هەڵوێســـت  ـــە دەســـتپێكی قســـەكانیدا هونەرمەن ل
ســـینەمایی  »فیلمـــی  گوتـــی:  محەمـــەد 
و  ســـاڵ  نزیكـــەی  مـــاوەی  دڵ(  )پەیكەریـــی 
دەكرێـــت،  بـــۆ  ئامادەكاریـــی  كاری  نیوێكـــە 
نـــۆم  )میتـــرۆ  كۆمپانیـــای  هـــەردوو  لەلایـــەن 
بـــۆ  بەرهەمهێنانـــی  كاری  پرۆدەكشـــن(  كام  و 
كـــراوە، فیلمەكـــە لـــە رووی ناوەرۆكـــەوە بابەتێكـــی 
كۆمەڵایەتییـــە و بـــاس لـــە ژیانـــی هونەرمەندێكـــی 
گۆرانیبێـــژ دەكات، چیرۆكـــی فیلمەكـــە لەلایـــەن 
)عەبدولغەفـــار عەبـــدوڵا( نووســـراوە، هونەرمەنـــد 
)شـــوان عەتـــوف( كاری داڕشـــتنەوەی ســـیناریۆ 
بەشـــێوازێكی  ئەنجامـــداوە،  بـــۆ  دەرهێنانـــی  و 
هەمـــوو  لـــە  كـــراوە  بـــۆ  كاری  ســـەردەمییانە 
ــە  ــت لـ ــازە دەبێـ ــی تـ ــە بابەتێكـ ــەوە فیلمەكـ رویێكـ

نێـــو ســـینەمای كوردیـــدا«.
هەروەهـــا )هەڵوێســـت( لـــە بەشـــێكی دیكـــەی 
قســـەكانیدا لەبـــارەی نمایشـــكردنی فیلمەكـــەوە 
گوتـــی: »لـــە یەكـــەم رۆژی جەژنـــی رەمەزانـــی 
فیلمەكـــە،  نمایشـــی  بـــە  دەســـتكراوە  پیـــرۆزەوە 
پێشـــوازییەكی دڵخۆشـــكەری هەبـــووە، ســـوپاس 
گـــەورەی  ســـەركەوتنێكی  گـــەورە  خـــوای  بـــۆ 
بەدەســـتهێناوە، بۆیـــە بڕیاڕمـــان داوە درێـــژە بـــە 
هەبێـــت،  بینـــەری  تاوەكـــو  بدەیـــن،  نمایشـــەكان 
نمایشـــەكان بـــەردەوام دەبێـــت، چونكـــە خواســـتێكی 
زۆر لەســـەر بەدەســـتهێنانی بلیتەكانـــی نمایـــش 
فیســـتیڤاڵێكی  چەنـــد  لـــە  هەروەهـــا  هەیـــە، 
وەرگیـــراوە  وڵاتێـــك  چەنـــد  لـــە  نێودەوڵەتـــی 
بەدەســـتهێنانی  لەســـەر  دەكات  كێبڕكـــێ  و 

فیســـتیڤاڵەكان«. نێـــو  خەڵاتەكانـــی 
ـــی فیلمەكـــە بەشـــێكی گۆرانـــی ئامێـــزە،  ناوەرۆك
لەبـــارەی گۆرانییـــەكان )هەڵوێســـت محەمـــەد( 
روونـــی كـــردەوە: » فیلمـــی ســـینەمایی پەیكـــەری 
دڵ بەشـــێوەیەكی گۆرانـــی ئامێـــز كاری بـــۆ كـــراوە، 
بەشـــێك لـــە گۆرانییـــەكان لەلایـــەن هونەرمەنـــدی 
گـــەورە )زیـــاد ئەســـعەد( ئامـــادە كـــراوە، كـــە بـــە 
سوپاســـەوە بەشـــێوەیەكی بـــاش لەگـــەڵ بەرهەمەكـــە 
گونجـــاون، لەگـــەڵ بەشـــێك لەگۆرانییەكانـــی نێـــو 
ــەكان  ــە بەرهەمـــی گۆرانییـ ــە هەندێـــك لـ فیلمەكـ
ـــازەن و  ـــش ت ـــن، ســـەرجەم گۆرانییەكانی هـــی خۆم

ـــراون«. ـــەو فیلمـــە دروســـت ك ـــۆ ئ ب
ـــەو  ـــارەی ئ ـــد )هەڵوێســـت محەمـــەد( لەب هونەرمەن
ـــەڕ  ـــەو كارە ســـینەماییەدا پێیـــدا تێپ ـــەی ل ئەزموون
ـــەو بەرهەمـــە دەبێتـــە دەســـتپێك  ـــا ئ ـــت، كـــە ئای دەبێ
بـــۆ هاتنـــە نێـــو كاری نواندنـــەوە، یـــان تەنیـــا 
ئەزموونێكـــە و حـــەزی كـــردووە تاقـــی بكاتـــەوە؟ 
دەمێكـــە  زۆر  »مـــن   : گوتـــی  لەوەڵامـــدا 
ــم  ــم بڵێـ ــووە، دەتوانـ ــم هەبـ ــارەزووی كاری نواندنـ ئـ
نوانـــدن یەكێـــك بـــووە لـــە خەونەكانـــم، تەنانـــەت 
لەنێـــو كاری ڤیدیـــۆ كلیپەكانیشـــمدا هەوڵمـــداوە 
لـــە زۆربەیـــان خـــۆم نوانـــدن ئەنجـــام بـــدەم، بۆیـــە 
ــە  ــوو بـ ــەری دڵ« بـ ــینەمای »پەیكـ ــی سـ فیلمـ
وێســـتگەیەك لـــە نێـــو ژیانـــی هونەریـــم بـــۆ ئـــەوەی 
وجـــوودم  ســـینەمادا  كاری  لەگـــەڵ  لەمـــەودوا 
هەبێـــت، ئیـــدی لەمـــەودوا گۆرانیگوتـــن و نوانـــدن 
دەبـــن بـــە دووانەیەكـــی دانەبـــڕاو لـــە ژیانـــی مـــن«.
لـــە كۆتایـــی قســـەكانیدا )هەڵوێســـت محەمـــەد( 
لەبـــارەی ســـازدانی مەراســـیمێكی تایبـــەت بـــۆ 
باســـكرد  ئەوەشـــیی  فیلمەكەیـــان  نمایشـــكردنی 
كـــە پێشـــتر بەنیـــازی ئـــەوە بـــوون مەراســـیمێكی 
فیلمەكـــە  نمایشـــی  كردنـــەوەی  بـــۆ  تایبـــەت 
بـــەڵام  بكـــەن،  ســـاز  پایتەخـــت  هەولێـــری  لـــە 
مەراســـیمەكەی  بـــوون  بەنیـــاز  شـــوێنەی  ئـــەو 
ــادە نەبـــوو، گوتیشـــی بـــە  تێـــدا ســـاز بكـــەن ئامـ
ــە  ــوودا ئەمـ ــد رۆژی داهاتـ ــە چەنـ ــاڵ لـ ــەر حـ هـ
بـــە  و  فـــراوان  شـــێوازێكی  بـــە  دەكەیـــن  ســـاز 
ئامادەبوونـــی ژمارەیەكـــی زۆر لـــە هونەرمەنـــدان 
و هونەردۆســـتان و بـــەر پرســـان و خەڵكانـــی بیانـــی 

ئـــەو مەراســـیمە رێكدەخەیـــن.
ئەركـــی  نەســـرەدین(  )باهـــۆز  هەروەهـــا 
فیلمەكـــەی  بەرهەمهێنانـــی  سەرپەرشـــتیكردنی 
لـــە ئەســـتۆ بـــووە، لەبـــارەی كاتـــی نمایشـــكردنی 
ـــی:  ـــردەوە و گوت ـــی ك ـــێوەیە روون ـــەم ش ـــە ب فیلمەك
بـــێ  ســـەركەوتنێكی  ئێســـتادا  لـــە  »فیلمەكـــە 
ئامارەكانـــی  هـــەروەك  بەدەســـتهێناوە،  وێنـــەی 
ســـینەماكان  هۆڵـــی  لـــە  بلیتـــەكان  فرۆشـــتنی 
ـــەرزی  ـــەو فیلمـــە ئاســـتێكی ب پێمـــان دەڵێـــن، كـــە ئ
ـــە تامەزرۆییەكـــی باشـــەوە  هەیـــە، بۆیـــە بینـــەران ب
شـــتێكی  ئـــەوەش  دیـــارە  دێـــن،  پیـــری  بـــەرەو 
پێشـــبینی كـــراو بـــوو، چونكـــە ســـەرجەم كاســـتی 
فیلمەكـــە، بـــەو پـــەڕی لەخۆبردوییـــەوە خەریكـــی 
ئامـــادەكاری و كاری بەرهەمهێنـــان بـــوون، بۆیـــە 
پێـــم وایـــە ئـــەو فیلمـــە لـــە چەنـــد رۆژی داهاتـــوودا 

بینـــەری زیاتـــر لەخـــۆی كۆدەكاتـــەوە«.

57 ژمارە )1222(  2019/6/18

ری
ونە
ه



ژمارە )1222(  582019/6/18

ری
ونە
ه

نهێنیی نەخۆشییەكەی هەیفا وەهبی

تیرۆن خەڵاتێكی ناوازەی بە دەستهێنا
چارلز تیرۆن-ی بە رەچەڵەك ئەفریقی بە یەكێك لە سەركەوتووترین ئەكتەرەكانی هۆلیۆد دادەنرێت، تا ئێستا لەسەر ئاستی 
جیهان چەندین خەڵاتی گەورەی ســینەمایی بەدەســتهێناوە و پاڵێوراو بووە بۆ بەدەســتهێنانی خەڵاتی دیكەش، ئەمە جگە 

لەوەی لە چەند بۆنەی تایبەتیدا رێزی لێنراوە.
بــەم دواییــەش تیــرۆن خەڵاتــی )American Cinematheque Award( بۆ ســاڵی 2019 بەدەســتهێنا، كە وا بریارە لە 
رۆژی 8ی نۆڤەمبــەری 2019 لــە ئاهەنگێكــی تایبەتــدا لە بیڤرلی هیلز لە كالیفۆرنیا پێشكەشــی بكرێت، ئەمەش لە 
بری ئەو كارانەی تا ئێســتا بە درێژایی كاروانی هونەری خۆی پێشكەشــی كردوون، بە وتەی )ریك نیكیتا( ســەرۆكی 
ئەنجوومەنی ئیدارەی سینەمای ئەمریكی تیرۆن بەشدارییەكی كارای لە هونەری ئەنیمەیشندا هەیە و وەك ئەكتەر و 

بەرهەمهێنەر گشت كۆت و بەندەكانی بەزاندووە.
لەلایەكی دیكەوە سەرچاوە هەواڵییەكان رایانگەیاند كە تیرۆنی تەمەن 43 ساڵ ماوەی دە ساڵ دەبێت سینگڵە و بێ 
خۆشەویستە و لەو ماوەیەدا كەسێك لێی نەهاتۆتە پێش، لەم بارەوە تیرۆن بە پێكەنینەوە گوتی : هەمووی 10 ساڵە، 
كــە پێموایــە ماوەیەكــی زۆر نییــە مــن بە تەنیا دەژیم، لەو ماوەیەدا چاوەڕێم كەســێك هێــز بداتە بەر خۆی و لێم بێتە 
پێش و داوای خۆشەویستیم لێ بكات، بەڵام رۆژنامەی )سەن(ی بەریتانی بڵاوی كردۆتەوە كە لە دوای ئاهەنگی 
كریسمســی ســاڵی 2018 تیــرۆن لەگــەڵ بــراد پێتی هاوســەری پێشــووی ئەنجلینا جۆلــی زوو زوو یەكتر دەبینن و 
پێدەچێت پەیوەندییەكی خۆشەویستی لە نێوانیاندا هەبێت، بەڵام تا ئێستا چاوی بە منداڵەكانی براد پیت نەكەوتووە.
 The Italian Job”،”Head in the ” :شــایەنی باســە گرنگترین كارە ســەركەوتووەكانی چارلز تیرۆن بریتین لە

Clouds”، ” Battle in Seattle” و ” The Burning Plain” لەگەڵ چەند فیلمی دیكە.

خانمە ئەكتەری بۆڵیۆد كە سەرچاوەی ئیلهامبەخش و تەنانەت ئیرەیی پێ بردنیشە بۆ دایكان لە هیندستان و بەتایبەتی 
لە نێو ئەكتەرانی بۆڵیۆد، یەكێكە لەو خانمە ئەكتەرانەی كە بە تەواوی بەسەر ژیانی تایبەتی و هونەری خۆیدا زاڵە.

دۆبیــا كــە كەشــوهەوایەكی خێزانیــی جــوان و ژیانێكــی كۆمەڵایەتیــی نموونەیــی بــۆ خــۆی دروســت كــردووە، لــە 
دیمانەیەكیــدا لەگــەڵ ماڵپــەڕی )Zoomtv. com( دەربــارەی پاراســتنی تایبەتمەندییەكانــی ژیانــی تایبەتــی خۆی 
جەختی لەوە كردەوە كە »كارێكی ئاســان نییە وەك دایك تەنیا بۆ یەك شــەویش كچەكەی خۆت لە ماڵەوە بە 

تەنیا جێ بهێڵێ.«
 لــە وەڵامــی پرســیارێكدا دەربــارەی ئــەوەی چــۆن توانیویەتــی وەك دایكێكــی ئەكتــەر هەمــوو شــتێك 
بەدەستبهێنێت، گوتی: »ئەمەیان كارێكی سەختە، من هیواخوازم كە سێ دانە دۆبیا هەبێت، من تیمێكی 
بچووكم هەیە بۆ بەڕێوەبردنی گشت ئەو كارانەی كە دەمەوێ بە وردی ئەنجامیان بدەم، كاتێك لە كچەكەم 
دوور بــم چەنــد كەســانێك هــەن بــە دوایــدا دەگەڕێن و چاودێریی دەكــەن، بەڵام منیش تەنیا بۆ یەك شــەویش 

نەمهێشتووە لە كچەكەم دوور بم«.
نیهــا زۆر بــە وردی باســی خــۆی كــرد وەك دایكێك هەر لــە قۆناغی دووگیانی تا لەدایكبوون، ئەوەشــی 
ئاشــكرا كــرد كــە گشــت ئــەم هەنگاوانەی لە سۆشــیال میدیــا و تــۆڕە كۆمەڵایەتییەكان بــڵاو كردۆتەوە و 
جەمــاوەر و هەوادارانــی خۆیــی لێی بێبەش نەكــردوون، چونكە پێی باش بووە كە جەماوەرەكەی ئاگاداری 

هەنگاوەكانی بن، بەڵام تا ئێستا هیچ وێنەیەكی كچەكەی خۆیی بڵاو نەكردۆتەوە.
دەربــارەی ئــەوەی كــە بۆچی وەك دایك تایبەتمەندییەكانی خۆی دەپارێزێت گوتی: »تا ئێســتا هیچ 
وێنەیەكی كچەكەمم نییە كە دزەی پێ كرابێت، بێگومان زۆر كەســیش لە جیهاندا هەن كە حەز دەكەن 

وێنەكانی ببینن و لای خۆیان بڵاوی بكەنەوە«.

نیها دۆبیا: 
دایكایەتی كاریگەریی لەسەر كارە هونەرییەكانم نییە

نهێنیی نەخۆشییەكەی هەیفا وەهبی

دوای ئەوەی خانمە 
گۆرانیبێــژی  و  ئەكتــەر 
لــە  وەهبــی  هەیفــا  لوبنانــی 
ئەكاوەنتــی تایبەتــی خۆی لــە تویتەر 

و لــە میانــەی بەرنامەیەكــی تەلەفزیۆنیــدا 
رایگەیانــد كــە تووشــی نەخۆشــییەك هاتــووە و 

ئەمەش كاریگەریی هەبووە لەسەر دەركەوتنی لە ماوەی 
رابــردوودا، میدیــاكان و تــۆڕە كۆمەڵایەتییــەكان گرنگییەكــی 

زۆریــان بــەم بابەتە و نەخۆشــییەكەی هەیفا دا و چەندین ســیناریۆیان 
بڵاوكردەوە.

هەندێك لە سەرچاوە میدیاییەكان باسیان لەوە كرد كە هەیفا تووشی 
نەخۆشیی هەوكردنی ڤایرۆسیی جگەر بووە و ئێستا لە نەخۆشخانەی 

بەیروتــە و رەنگــە ناچــار بێت بۆ چارەســەر روو لــە ئەوروپا بكات، 
بــەڵام هەنــا وەهبــی )خوشــكی هەیفــا( رەتی كردەوە كە تووشــی 
ئــەم نەخۆشــییە بووبێــت، تەنیا ئەوەیە كە هەیفــا لە بەرنامەكەدا 
وتوویەتــی هەندێــك گرفتــی لــە گەدە و جگــەردا هەیە، بەڵام 

گرفتەكان گەورە نین و پێویست بە ترس و دڵەڕاوكێ ناكات.
دوای بڵاوبوونــەوەی هەواڵەكــەش هەواداران و دۆســتانی 
هەیفــا بەتایبەتــی هونەرمەنــدان پشــتگیر و پشــتیوانیی 
خۆیان بۆ هەیفا دەربڕی، لەوانەش شــیرین عەبدولوەهاب 
لە نامەیەكدا نووسیویەتی: »ئازیزەكەم هەیفا ماوەیەكی 
زۆرە یەكترمان نەبینیوە و گوێم لە دەنگت نەبووە، من 
لەوە رانەهاتووم كە بۆ ماوەیەكی زۆر لێك دوور بین، 
لــە خــوای گەورە داواكارم كە شــیفات بۆ بنێرێ، 
پەنا بە خوا لە خۆشەویستانت دوورناكەویتەوە.« 
لەلایــەن خۆیەوە ئەكتەری ســووری )شــەكران 
مورتەجی( هیوای ســاغی و ســەلامەتیی 
بــۆ هەیفــا خواســت، هەروەها ئەلیســاش 
لە تویتەر نووســیویەتی: »ئازیزەكەم 
نزیكتریــن  لــە  هەیفــا، هیــوادارم 
كاتــدا تەندروســتیت باش بێت 

و بگەڕێیتەوە.«

مەلەك كوچتۆبین: 
هونەر بۆ پەیداكردنی 
بژێوی ژیان نییە، بەڵكو 
بۆ دڵخۆشكردنی خەڵكە

یەكێك لە هونەرمەندە 
لاوەكانی وڵاتی تونس 
كە عەشقێكی بێ سنووری 
بۆ ئامێری قانون هەیە و 
لە پاڵ ژەنینی ئەم ئامێرەدا 
بە گۆرانییە رەسەن و موشحاتە 
ئەندەلووسییەكانی، سەرنجی 
هەموو لایەك بۆ خۆی رادەكێشێ 
)مەلەك كوچتۆبین(ە، كە مامۆستای 
كۆلێژی بەشی مۆسیقا هونەرەجوانەكانە 
و تا ئێستا دوو جار سەردانی هەرێمی 
كوردستانی كردووە، لە دەرفەتێكدا چەند 
پرسیارێكمان ئاراستە كرد و بەم شێوەیە 
وەڵامی پرسیارەكانی گوڵانی دایەوە.

* دوو جار سەردانی كوردستانت كردووە، لە رووی هونەرییەوە 
تێڕوانینت بۆ ئەم هەرێمە چۆنە؟    

كوردستان  خەڵكی  كە  كرد  هەستم  هونەرییەوە  رووی  لە   -
تینووی  گوێیان  و  دەوێت  خۆش  زۆر  مۆسیقایان  و  گۆرانی 
و  تەرەبی  موزیكی  بەتایبەتی  موزیكە،  جۆرەكانی  گشت 
رۆژهەڵاتی، لە هەولێر گۆرانی تونسیم گوت، شۆك بووم كە 
بینیم كاردانەوەیەكی زۆر جوانیان بۆی هەبوو و بە كەلتووری 

تونسی سەرسام بوون 
 *  هیچ زانیاریت دەربارەی هونەری كوردی هەیە؟

-     هونەری كورد رەسەنە، من یەكەم جار كە گوێم لە گۆرانی 
كوردی بوو، خۆشم ویست، چونكە هونەرێكی پڕ لە مەقاماتی 

خۆشە، كە من خۆیشم عاشقی مەقامم.
* هەرچەندە لە پیشانگایەكی گەشتیاریدا بەشدار بووی، بەڵام 
كاردانەوەی ئامادەبووان لەگەڵ ئامێری قانون و ئەو گۆرانی و 

پارچە مۆسیقایانەی پێشكەشت كردوون، چۆن بوون؟
- بۆ من مایەی سەرسوڕمان بوو، بە راستی خۆشحاڵ بوون 
پێشكەشم كرد، مایەی  بەو ستایلەی  ئەرێنییان  كاردانەوەی  و 
باوەڕكردن نەبوو، مایەی خۆشحاڵی بوو بۆ من، لەمەشدا شتێكم 
بۆ روون بۆوە كە میللەتی كورد چێژ لە هونەر دەبینێ و ژیان 
و هونەری خۆش دەوێ و تینووی گوێگرتنە لە هەر شتێك كە 

پەیوەندیی بە كەلتووری مەغریبی و بیانییەوە هەبێت.
* وەك ژەنیارێكی قانون، ئایا كاردانەوەی گەنجان بەرامبەر بەم 

ئامێرە موزیكییە و گۆرانییە كۆنەكان چۆنە؟
 - بێگومان گەنجان حەز لەم ئامێرە دەكەن، بەڵام بە شێوەیەكی 
ئاڵۆزە،  و  زەحمەت  ئامێرێكی  وایە  پێیان  چونكە  نییە،  زۆر 
لەگەڵ  پەیوەندیم  كە  كرد  تێبینم  وتنەوەم  وانە  كاتی  لە  بەڵام 
گەنجەكان زۆر باشە و لە ئاستێكی بەرزدایە، زۆریشیان حەز 
دەكەن فێرە ئەم ئامێرە بن، بەڵام پێویستە كەسانی پەیوەندیدار 
گەنجان  ئەوەی  بۆ  بدەن  زیاتر  هەوڵی  مامۆستایان  بەتایبەتی 
ئەگەر  چونكە  نەكەن،  ئامێرە  ئەم  سەیری  ئاڵۆز  بەشێوەیەكی 
بە  بەڵام  دیكەیە،  ئامێرەكانی  وەك  ئەوا  هەبێت،  ئارەزوویان 

هەندێك تایبەتمەندییەوە.
* چۆن ئەو موزیك و گۆرانییانە هەڵدەسەنگێنی كە هونەرمەندە 

گەنجەكان لە ئێستادا پێشكەشیان دەكەن؟
ئەو  تینووی  و  كۆنەكانە  گۆرانییە  لە  حەزیان  گەنجەكان   -  
هونەرەن، بەڵام ئەمە پەیوەندیی بەو كەسەوە هەیە كە پێشكەشی 
دەكات و ئەو ستایلەی كە لە هونەری كۆندا پشتی پێ بەستراوە، 
ئەگەر لەرووی مۆسیقاوە ئەو هونەرە كۆنە بەشێوەیەكی جوان و 
هاوچەرخ پێشكەش بكرێت، ئەو كاتە گەنجان قبوڵی دەكەن و 

دڵیان پێی خۆش دەبێت.
* پێتوایە بە لای گەنجانەوە هونەری رەسەن و كۆن گرنگترە، 

یان نوێبوونەوە و كاری هاوچەرخ لە هونەردا؟
- هونەر و چێژ وەرگرتن لە هونەر لە كەسێكەوە بۆ كەسێكی 
دیاریكراو  ستایلێكی  لە  حەز  كەسێك  هەر  دەگۆڕێت،  دیكە 
چەرخێك  هەر  من  بۆچوونی  بە  لێدەگرێت،  گوێی  و  دەكات 
كە  پێیانوایە  كەس  زۆر  هەیە،  خۆی  بە  تایبەت  مۆسیقای 
بە  و  سەنگینە  و  سادە  ئێستامان  چەرخەی  ئەم  مۆسیقای 
قووڵی ناچێتە نێو وردەكارییەكانەوە، بەڵام من دڵنیام كە هەندێك 
گۆرانی لە ئێستادا هەن زۆر جار مایەی شەرمەزارین لەرووی 

جوانییەوە، دیسان دەیڵێمەوە كە هەر چەرخێك 
مۆسیقای تایبەت بە خۆی هەیە كە دەربڕی 

حەز و ئارەزوی نەوەی ئەو سەردەمەیە.
* تۆ خۆت زیاتر لە هونەری رەسەن، یان هاوچەرخدا 

دەبینییەوە؟
 - رەسەن و هاوچەرخ هاوتەریبن، ئەگەر هونەرێك پێشكەش 

بكەی كە شایەنی رێزگرتن و چەپڵەلێدان بێت، جا كلاسیك، 
یان رۆمانسی، یان هاوچەرخ بێت، گەنجان ناچارن كاردانەوەی 
ئەرێنییان بەرامبەری هەبێت، چونكە لە راستیدا ئەمە پەیوەستە 
بە مەسەلەی فەنتازیا لە پێشكەش كردندا، نەك هونەری كۆن 

و نوێ.
لەسەر  نەرێنی  یان  ئەرێنی،  رۆڵێكی  تەكنۆلۆجیا  ئایا   *

هونەری رەسەن هەبووە؟
- بە بڕوای من تەكنۆلۆژیا لە رووی تەكنیكەوە سوودی زۆری 
بۆ هونەری رەسەن هەبووە، ئێستا دەتوانیت گوێ لە گۆرانییە 
كۆنەكان بگریت بە شێوەیەكی زۆر جوان كە بێزاركەر نییە، بەڵكو 
دابەشكردنێكی جوانی هەیە، هەرچەندە هونەری رەسەن خۆی لە 
خۆیدا جوانییەكی رەهای هەیە لە تێكست و ئاواز و ئەدا، ئەگەر 
تەكنۆلۆژیاشی بخەیتە سەر لە رووی گوێگرتن و بەكارهێنانی 
ئامێری رۆژئاوایی، یان نوێ ئەوا ئەو هونەرە رەسەنە مۆركێكی 

هاوچەرخی دەبێت.
دەتوانێت  هونەرمەند  رۆژهەڵاتییەكاندا  كۆمەڵگە  لە  ئایا   *

بژێوی ژیانی خۆی لە رێگای هونەرەوە پەیدا بكات؟
- من پێموایە بەڵێ، هونەرمەند دەتوانێت بژێوی ژیانی خۆی لە 
رێگای هونەرەوە پەیدا بكات، بەڵام ئەمە زەحمەتە و لە هەمان 
بدات  هەوڵ  پێویستە  هەمیشە  بۆیە  نییە،  مسۆگەریش  كاتدا 
كە بژێوی ژیانی خۆی لە رێگایەكی دیكەوە پەیدا بكات و 
سەرمایەگوزاریی لە پیشەی هونەر، یان هەر پیشەیەكی دیكەدا 
ناتوانێت  هەڵدەكشێت  هونەرمەند  تەمەنی  كە  چونكە  بكات، 
وەك سەردەمی گەنجی كاری هونەری پێشكەش بكات، بۆیە 
هونەر درووست نەبووە بۆ پەیدا كردنی بژێوی ژیان، بەڵكو بۆ 
دڵخۆشكردنی خەڵك و تێركردنی بەشێك لە ئارەزووەكانیانن، بەش 
بۆ  بە هیچ شێوەیەك  بەحاڵی خۆم من مامۆستای كۆلێژم و 
بژێوی ژیانی خۆم پشتم بە پیشەی هونەر و مۆسیقا نەبەستووە.
* ئایا گرنگترین ئەو ئاستەنگانەی لە كۆمەڵگەی رۆژهەڵاتدا 

رووبەڕووی هونەرمەندان بەتایبەتی ئافرەتان دەبنەوە چین؟
تەنیا  نەك  هەن،  ژیاندا  بوارەكانی  لە گشت  ئاستەنگەكان   -

بواری هونەری، بۆ ئەوەی خۆت بسەڵمێنی پێویستە هەر 
دەستنیشان  بۆ خۆت  رێگایەك  و  لە سەرەتاوە هەوڵبدەی 

بكەی، چونكە هونەر خۆی ئاستەنگت بۆ درووست دەكات 
بۆ نموونە: لە بژاردە هەڵەكانی هونەرمەند، هەروەها لەوانەیە 
كە  بكەوێت  كەس  هەندێك  بە  هونەردا چاوت  مەیدانی  لە 

بهێننە  خەونەكانیان  و  ئامانج  تۆوە  رێگای  لە  بیانەوێ 
وشیار  هەمیشە  هونەرمەند  پێویستە  بۆیە  دی، 

ئەگەر  بەڵام  ناژمێردرێن،  ئاستەنگەكان  بێت، 
بەرگریت  و  كرد  دیاری  خۆت  ئامانجەكانی 

گشت  هەبوو،  پێیان  بڕوات  و  كرد  لێی 
ئاستەنگەكان لە بەرامبەر هێزی ئیرادە و 

بڕوابەخۆبوونت دەپووكێنەوە.

